
Determining the impact of serving requests with a default sequence on server 

performance 
 

E. Abdullaev1 a 

1Tashkent state transport university, Tashkent, Uzbekistan 

 
Abstract: Server devices are one of the most significant instruments for handling remote service requests. As a 

result, measuring the efficacy of its service is one of the most important aspects of properly organizing 

the work process. This study article looks at the impact of the usual method of serving requests on server 

performance and examines the findings during request congestion. In addition, this technique examines 

request service models to determine server efficiency in service. The findings revealed that at peak hours, 

the traditional method of providing requests lost more than 40% of all user requests. 

Keywords: server performance, standard service model, request service ratio, request service time. 

 

 

Standart ketma-ketlik bilan soʻrovlarga xizmat koʻrsatishning server 

samaradorligiga ta’siri aniqlash 
 

Abdullaev E.1 a 

1Toshkent davlat transport universiteti,Tashkent,O‘zbekiston 

 
Annotatsiya: Soʻrovlarga masofadan xizmat koʻrsatishda server qurilmalari eng muhim vositalardan hisoblanadi. Shu 

sababli uning xizmat koʻrsatish samaradorligini aniqlash ish jarayonini toʻgʻri tashkil etishning asosiy 

omillaridan biridir. Ushbu tadqiqot ishida standart usul orqali soʻrovlarga xizmat koʻrsatishning server 

samaradorligiga ta’siri oʻrganilgan boʻlib, uning soʻrovlar tirbandligi vaqtidagi natijalari tahlil qilingan. 

Shuningdek, ushbu usulda xizmat koʻrsatishda server samaradorligini aniqlashning soʻrovlarga xizmat 

koʻrsatish modellari tahlil qilingan. Olingan natijalar esa soʻrovlarning tirbandligi vaqtlarida standart 

usulda xizmat koʻrsatish soʻrovlarning har qanday foydalanuvchi soʻrovlarining 40 % dan ortigʻi 

yoʻqotilishini koʻrsatdi. 

Kalit so‘zlar: server samaradorligi, standart usulda xizmat koʻrsatish modeli, soʻrovlarga xizmat koʻrsatish 

koʻrsatkichi, soʻrovlarga xizmat koʻrsatish vaqti. 

1. Kirish 

Serverlar orqali masofadan soʻrovlarga xizmat 

koʻrsatish hozirgi kundagi eng keng tarqalgan xizmat 

koʻrsatish turlaridan biridir. Ushbu xizmat koʻrsatish turi 

insonlar orasida tobora ommalashib bormoqda. Bu esa oʻz 

navbatida xizmat koʻrsatishni tashkil etish bilan bogʻliq bir 

qancha muammolarni keltirib chiqarmoqda. Jumladan, 

koʻplab foydalanuvchilar tomonidan bir vaqtda xizmat 

koʻrsatish serveriga boʻlgan soʻrovlar sonining ortishi 

soʻrovlarga xizmat koʻrsatishda turli uzulishlar yoki 

kechikishlarga sabab boʻlmoqda [2], [5]. Chunki, har qanday 

texnik qurilma qatori serverlar ham xizmat koʻrsatish 

chegarasiga ega boʻlib, bir vaqtdagi soʻrovlar sonining 

keskin ortishi ushbu chegaraning buzilishiga va xizmat 

koʻrsatishdagi turli muammolarga sabab boʻladi. Odatda 

http soʻrovlarga xizmat koʻrsatishda serverda oʻrnatilgan 

veb server dasturlari xizmat koʻrsatishni amalga oshiradi. 

Bunda veb serverlar soʻrovlarni qabul qiladi va dasturiy 

ta’minotga uzatadi, dasturiy ta’minotdan kelgan natijani esa 

foydalanuvchiga qaytaradi. Veb server shu ketma-ketlikda 

soʻrovlarga xizmat koʻrsatishni amalga oshiradi. Odatda har 

qanday veb serverlar orqali soʻrovlarga xizmat koʻrsatish 

 
a  https://orcid.org/0000-0002-8954-9731  

ketma-ket xizmat koʻrsatish prinsipiga asoslanadi [3], [4]. 

Ya’ni soʻrovlarning yuqori tirbandligi vaqtlarida yoki 

tirbandligi kuzatilmagan vaqtlarga ham soʻrovlarga bir 

vaqtda emas, ularning tizimga kelish ketma-ketligi asosida 

xizmat koʻrsatish amalga oshiriladi (1-rasm). 

Xizmat ko rsatuvchi qurilmalar Kutish holatidagi foydalanuvchilar

Xizmat koʻrsatish

 
1-rasm. Soʻrovlar xizmat koʻrsatish ketma-ketligi 

 

Soʻrovlarga aynan tizimga kelish ketma-ketligida xizmat 

koʻrsatish, soʻrovlarning yuqori tirbandlik vaqtlarida server 

xizmat koʻrsatish samaradorligini pasayishiga sabab 

boʻladigan omillardan hisoblanadi. Chunki, 1-rasmda 

keltirilgan tartibga koʻra, har qanday foydalanuvchi soʻrovi 

faqatgina xizmat koʻrsatish qurilmasi va kutish joylarida 

boʻsh joy boʻlgandagina xizmat koʻrsatishga qabul qilinadi. 

Qolgan holatlarda esa xizmat koʻrsatish rad etiladi. 

https://orcid.org/0000-0002-8954-9731

2. Metodologiya 

Shu sababli, tizim samaradorligini oldindan baholash, 

uning samaradorligini moʻtadilligini ta’minlashda muhim 

omillardan hisoblanadi. Ushbu usullar bilan soʻrovlarga 

xizmat koʻrsatishning sifat samaradorligini aniqlash uchun 

ommaviy xizmat koʻrsatish modellaridan foydalanish 

maqsadga muvofiqdir. Buning uchun bir qancha modellar 

mavjud boʻlib, yuqorida koʻrib oʻtilgan tizim uchun 

quyidagi matematik modeldan М1/М2/V/m< ∞ foydalanish 

mumkin. Bu yerda, m kutish joylari soni, V- xizmat 

koʻrsatish qurilmalari soni, M1 – oddiy tasodifiy soʻrovlar 

oqimi, M2 – xizmat koʻrsatish davomiyligi. Ushbu model 

asosida yuqoridagi 1-rasmda keltirilgan ketma-ketlik 

quyidagicha boʻladi (2-rasm). 



V i1 2
Xizmat ko’rsatuvchi qurilmalar Kutish holatidagi foydalanuvchilar

mi1 2

Xizmat ko’rsatish ( ) tetP  −−=1

 
2-rasm. Foydalanuvchi soʻrovlariga xizmat koʻrsatish 

modeli 

Bu yerda  - tizimga tushayotgan soʻrovlar (soʻrovlar) 

jadalligi, V- xizmat koʻrsatuvchi qurilmalar soni, β– xizmat 

koʻrsatish jadalligi, ya’ni β = 1/t, t – oʻrtacha xizmat 

koʻrsatish davomiyligi. 

Bu holatda foydalanuvchilar hosil qilgan soʻrovlar 

oqimini oddiy oqim deb qarash mumkin. Bu esa Markov 

jarayonining xususiy holi hisoblanadi, hamda tugʻilish va 

halok boʻlish jarayonlariga boʻlinadi [3]. Tugʻilish va halok 

boʻlish jarayonlari bu tizim ish jarayonida biror i holatdan 

i+1 yoki i-1 holatlarga oʻtish jarayonlari hisoblanadi. Ushbu 

holatda toʻliq imkoniyatli xizmat koʻrsatish qurilmasining 

holati quyidagi koʻrinishga ega boʻladi (3-rasm) 

i-1 i i+1

 
3-rasm. Toʻliq imkoniyatli qurilmaning holati 

 

Agarda serverning ish holati turgʻun holatda deb qaralsa, 

u holda toʻliq imkoniyatli qurilmaning statsionar holati 

quyidagi 4-rasmda keltirilgan koʻrinishni aks ettiradi. Ushbu 

koʻrinishda Markov xususiy holi boʻyicha tugʻilish jarayoni 

i ni, halok boʻlish jarayoni esa μi ni hosil qiladi. 

i-1 i i+110 V V+1 V+2

λ 0 λ 1 λ i-1 λ i λ i+1 λ V λ V+1 λ V+2

µ 2 µ i i µ i+1 µ V+1 µ V+2 µ V+mµ 1

4-rasm. Toʻliq imkoniyatli qurilmaning statsionar holati 

 

Bunda [7], [8] ga asosan toʻliq imkoniyatli statsionar 

tizim uchun quyidagi tenglamani oʻrinli deb keltirish 

mumkin. 

𝜆𝑖−1𝑃𝑖−1 − (𝜆𝑖 + 𝜇𝑖)𝑃𝑖 + 𝜇𝑖+1𝑃𝑖+1 = 0 

0 ≤ 𝑖 ≤ 𝑉 

𝜆𝑖−1𝑃𝑖−1 − (𝜆𝑖 + 𝜇𝑉)𝑃𝑖 = 0               (1) 

𝑉 ≤ 𝑖 ≤ ∞ 

Bu yerda, Р0 – xizmat koʻrsatish tizimidagi barcha 

qurilmalarning boʻsh boʻlish ehtimolligi;  

Рi – aniq i ta xizmat koʻrsatish qurilmalarining band 

boʻlish ehtimolligi; 

РV+m– barcha v  xizmat koʻrsatish qurilmalarining band 

boʻlishi va m ta kutayotgan soʻrovlarning boʻlish 

ehtimolligi. 

Markovning tugʻilish va halok boʻlish jarayonlari 

statsionar i holatda boʻlish ehtimolligi quyidagi Pi tenglama 

orqali aniqlanadi [8].  

𝑃𝑖 = 𝑃0(𝜆0𝜆1𝜆2. . . . . 𝜆𝑖−1) (𝜇1𝜇2𝜇3. . . . . 𝜇𝑖)⁄     (2) 

Bunda, barcha holatlar ehtimolligi ∑ 𝑃𝑖 = 1 
∞
𝑖=0 ga teng 

boʻladi. 

Shuningdek, tizimga tushayotgan soʻrovlarga xizmat 

koʻrsatish Erlangning turli formulalari yordamida qurilgan 

yoki qurilayotgan tizimning kutish yoki oshkora yoʻqotish 

usullarida xizmat koʻrsatishiga qarab turli koʻrinishlarda 

boʻladi. Xususan, Erlangning ikkinchi formulasiga koʻra, 

kutish joylari uchun cheklovlar bor ekanligini inobatga 

olmaydi. М1/М2/V/m modeli kutish va oshkora yoʻqotish 

usullarini birlashtirgan holda amalga oshirilgan. Bu modelda 

soʻrovlarning kutish va yoʻqotilish ehtimolliklari mos 

ravishda quyidagi ifodalar bilan aniqlanadi. 

𝑃(𝛾 > 0) =
𝑣∗[1−(

𝐴

𝑣
)
𝑚
]

(𝑣−𝐴)

𝐸𝑣,𝑣(𝐴)
+𝐴∗[1−(

𝐴

𝑣
)
𝑚
]
                   (3) 

Bu yerda Ev,v(A) Erlangning B formulasi. 

Koʻrilayotgan modelda soʻrovlarning yoʻqotilish ehtimolligi  

𝑃 =
(𝑣−𝐴)∗(

𝐴

𝑣
)𝑚

( 
(𝑣−𝐴)

𝐸𝑣(𝐴)
+𝐴∗[1−(

𝐴

𝑣
)
𝑚
] )

                       (4) 

(4) ifodadan koʻrinadiki, agar m=0, ya’ni kutish joylari 

boʻlmasa, formula oshkora yoʻqotish tizimiga aylanadi 

(Erlangning B formulasi) va yoʻqotishlar ehtimolligi 

Erlangning B formulasi bilan aniqlanadi [10]. 

Agar m=∞ boʻlsa, formula shartli yoʻqotish tizimiga 

aylanadi (Erlangning C formulasi). Bu holatda yoʻqotishlar 

nolga teng deb qaraladi va tizim hamma soʻrovlarga xizmat 

koʻrsatishga harakat qiladi. Ammo yuqorida 

ta’kidlanganidek soʻrovlar sonining koʻpayishi ularning 

yoʻqotilish ehtimolligi oshirib boradi. 

Yuqoridagi keltirib oʻtilgan tenglama va ifodalar 

yordamida biror-bir tizimning ish samaradorligi quyidagicha 

aniqlanadi. Bunda, tizimning sifat koʻrsatkichini ikki holat - 

kutish va oshkora yoʻqotish tamoyillari uchun alohida 

hisoblanadi.  

Bir kanalli tizimlarda soʻrovlarga oshkora yoʻqotish 

usulida xizmat koʻrsatishda [9] ga asosan soʻrovlar 

oqimining jadalligi λ, qurilmaning soʻrovlardan ozod boʻlish 

oqimi jadalligi µ ga teng boʻladi. 

Ushbu usul yordamida tizimning soʻrovlarga xizmat 

koʻrsatish jarayoni ikki koʻrsatkichga asoslanadi. Ya’ni, 

tizimning boʻsh boʻlishi S0 va band boʻlishi S1 

ehtimolliklari. Ushbu holatlar tizim orqali soʻrovga xizmat 

koʻrsatish yoki koʻrsatmasligini anglatadi. Bunda tizim S0 

holatda ekanligi soʻrovga xizmat koʻrsatish mumkinligini, 

S1 esa xizmat tizim band ekanligini anglatadi (5-rasm). 

S0 S1
λ 
µ 

 
5-rasm. Soʻrovlarga rad etish usulida xizmat 

koʻrsatishning strukturaviy sxemasi 

 

Shu bilan birga, ushbu koʻrinishdagi tizimning boʻsh 

yoki band boʻlish ehtimoli (5) ifoda koʻrinishida boʻladi. 

{
λ ∗ p0 = µ ∗ p1
µ ∗ p1 =  λ ∗ p0

                            (5) 

bu yerda, p0 soʻrovlarga xizmat koʻrsatish ehtimolligini 

anglatadi. Bunga mos ravishda p1 soʻrovning yoʻqotilish 

ehtimolligiga teng boʻladi. Ehtimollar nazariyasining 

normallashtirish shartiga koʻra p0+p1=1 qonuniyatga amal 

qiladi va (5) ifoda quyidagi (6) koʻrinishni hosil qiladi.  

p0 =
µ

λ+ µ
,       p1 =

λ

λ+ µ
                    (6) 

Yuqorida aytilgan soʻrovlar soni va bitta soʻrovga 

xizmat koʻrsatishning oʻrtacha vaqtlarini (6) mos oʻrinlariga 

qoʻyish orqali tizimning xizmat koʻrsatish samaradorligini 

va yoʻqotilish ehtimolligini aniqlashga imkon beradi. 

3. Natija va muhokamalar 

Endi, yuqorida keltirilgan ifodalarga mos tizimning sifat 

koʻrsatgichlarini aniqlash boʻyicha tadqiqotlarni amalga 

oshiramiz. 

Unga koʻra, identifikatsiyali tizimlarda soʻrovlarga bir 

necha bosqichli xizmat koʻrsatish amalga oshiriladi. Ya’ni 

dastlab foydalanuvchi identifikatsiyadan oʻtadi, soʻngra 

navbatdagi bosqichlarda oʻzi uchun zarur boʻlgan natijalarni 

olishga harakat qiladi. Bunda foydalanuvchi tomonidan har 

bir joʻnatilgan soʻrovlar 1-rasmda keltirilgan ketma-

ketlikdan oʻtadi. Lekin, foydalanuvchining dastlabki soʻrovi 

va identifikatsiya jarayonidan keyingi soʻrovlariga xizmat 

koʻrsatish tartibi esa turlicha boʻladi. Xuddi shuningdek, 

ushbu soʻrovlarga xizmat koʻrsatish uchun sarflangan vaqt 

ham farqli boʻladi (6-rasm). Chunki, identifikatsiya jarayoni 

foydalanuvchining haqiqiyligini tekshirish bilan boʻgliq 

jarayonlarni oʻz ichiga oladi va bu xizmat koʻrsatish 

vaqtining ortishiga olib keladi. Qayta soʻrov hosil qilayotgan 

foydalanuvchi soʻrovida esa foydalanuvchi 

identifikatsiyadan oʻtganligi toʻgʻrisida maxsus belgi 

mavjud boʻlib, bu identifikatsiyaning ma’lum aktivlik vaqti 

doirasida qayta amalga oshirilmasligiga sabab boʻladi. 

 
6-rasm. Soʻrovlarning tirbandlik vaqtlarida ularga 

xizmat koʻrsatish vaqti 

Soʻrovlarning tirbandligida tizimga kelayotgan 

soʻrovlarga 1-rasmdagi tartibda xizmat koʻrsatishda, 

tasodifiy miqdordagi yangi foydalanuvchilar va tasodifiy 

miqdordagi qayta soʻrov hosil qilayotgan foydalanuvchilar 

soʻrovlariga xizmat koʻrsatiladi. Bunda, tirbandlik 

vaqtlarida yangi foydalanuvchilar sonining koʻpayishi 

navbatdagi soʻrovlarni xizmat koʻrsatishga qabul qilishning 

kechikishiga sabab boʻladi. Oʻtkazilgan tadqiqot natijalarida 

ushbu sabablar tufayli barcha turdagi foydalanuvchilardan 

kelayotgan soʻrovlarning yoʻqotilishi va xizmat koʻrsatish 

koʻrsatkichlari quyidagicha boʻldi (7-rasm). 

 
7-rasm. Tirbandlik vaqtlarida soʻrovlarga xizmat 

koʻrsatish koʻrsatkichi 

Bundan kelib chiqadiki, soʻrovlarning tirbandlik 

vaqtlarida soʻrovlarga bir xil usulda xizmat koʻrsatish 

samarasiz hisoblanib soʻrovlarning katta qismiga xizmat 

koʻrsatilmasligiga olib keladi. Ayniqsa, server xizmat 

koʻrsatish qurilmasining uzoq vaqt bitta soʻrov bilan band 

boʻlishi, boshqa soʻrovlarni qabul qilishga ham imkon 

bermaydi va tizim samarasiz egallanadi. Yuqorida 

keltirilgan 2-3-rasmlardagi natijalarga koʻra tizim oʻrta 

hisobda deyarli 42% soʻrovga xizmat koʻrsatmadi. Bunda 

oʻrtacha 15 sekunddan ortiqroq vaqt rad etilgan soʻrov uchun 

sarflandi va shuncha vaqt davomida xizmat koʻrsatishga 

boshqa soʻrovlarni qabul qilmadi. Lekin identifikatsiya 

soʻrovi va identifikatsiyadan keyingi soʻrovlarga xizmat 

koʻrsatish uchun sarflangan vaqtga e’tibor bersak, 

identifikatsiya soʻrovlari uchun oʻrtacha ikki barobar koʻp 

vaqt sarf etilganligini koʻramiz (1-jadval). 

1-jadval 

Sinovning umumiy koʻrsatkichlari  
Xizmat 

koʻrsatilga

n 

Rad 

etilgan 

Oʻrtacha 

sarflanga

n vaqt 

(ms) 

Yangi 

foydalanuvchi 

soʻrovi 

58.00% 42.00

% 

20847 

Identifikatsiyadan 

oʻtgan 

foydalanuvchi 

soʻrovi 

56.40% 43.60

% 

10182 

Umumiy natija 57.20% 42.80

% 

15514.5 

Ushbu ketma-keltlik bilan soʻrovlarga xizmat 

koʻrsatishda tizim samarasizligining yuqori boʻlishida yana 

bir omil xizmat qiladi [2]. Ya’ni, tizim har bir qabul qilingan 

soʻrovga xizmat koʻrsatish uchun veb serverda alohida 

xizmat koʻrsatish kanalini (thread) tashkil etadi. Ushbu 

yaratilgan kanallar soni esa standart veb server 

sozlamalariga koʻra Nginx veb serveri uchun 1024, Apache 

veb serveri uchun 400 tani tashkil etadi. Bu esa tizimda bir 

vaqtda veb serverlarga mos ravishda 1024 va 400 ta 

foydalanuvchi boʻlishi mumkinligi anglatadi. Ammo 

(Abdullaev, E., Zakirov, V., & Shukurov, F. 2023) ishlari 

shuni koʻrsatadiki, har bir server bir vaqtda ma’lum 

miqdordagi foydalanuvchilarga xizmat koʻrsatish imkoniga 

ega. Bu esa serverning texnik koʻrsatkichlariga asosan 

aniqlanadi. Yuqoridagi olingan natijalar serveri Montage 

Jintide® C5220R 2.20 GHz, RAM 32.0 GB, HDD 500 GB 

texnik koʻrsatkichlarga ega boʻlib, uning bir sekunddagi 

xizmat koʻrsatish imkoniyati maksimum 177 tani tashkil 

etadi. Bundan kelib chiqadiki, foydalanuvchilar sonining 

server imkoniyat miqdoridan oshishi, serverning soʻrovlarga 

xizmat koʻrsatish imkoniyatini yoʻqotishiga olib keladi. 

 

4. Xulosa 

Xulosa qilib aytganda, soʻrovlarning tirbandlik 

vaqtlarida standart ketma-ketlik asosida soʻrovlarga xizmat 

koʻrsatish, server samaradorligini pasayishiga olib keladi. 

Shu bilan birga, server xizmat koʻrsatish jarayonida 

samarasiz egallanadi va boshqa soʻrovlarni xizmat 

koʻrsatishga qabul qilishdagi muammolarni keltirib 

chiqaradi. Olingan natijalar koʻrsatadiki, tirbandlik 

vaqtlarida standart usulda xizmat koʻrsatish soʻrovlarning 

40% dan ortiq qismini yoʻqotilishiga olib keldi. 

